
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সাহিত্য-পরিষদ-পত্রিকা। :
২য় ভাগ ; ১ম সংখ্যা । ] [ বৈশাখ, সন ১৩০২৷৷
ങ്ങബങ്ങ്
রামমোহনের রামায়ণ ।
বঙ্গদেশে কৃত্তিবাসের রামায়ণই সমধিক আদরের সহিত পঠিত ও গীত হইয়া থাকে। “রামরসায়ন” নামে আর একখানি কাব্য আছে ; এখানিও রামচরিত অবলম্বনে রচিত । বীরভূম ও বৰ্দ্ধমান অঞ্চলে রামরসায়নের গান হইয়া থাকে, শুনিয়াছি। এই দুইখানি ব্যতীত আরও একখানি রামায়ণ আছে। এই রামায়ণ আজিও মুদ্রিত হয় নাই। পুথির আকারে কোথাও কোথাও অযত্নে রক্ষিত হইতেছে। আর কিছু দিন পরে জীর্ণ ও কীটদষ্ট হইলে, বােধ হয় ইহার অস্তিত্ব বিলোপ হইবে। এই রামায়ণ একখানি, বেলডাঙ্গার বাবু গোবিন্দজীবন হাজরা মহাশয়ের বাটীতে আছে। আমি উহা পাঠ করিয়াছি। উপস্থিত প্ৰবন্ধে এই গ্রন্থের কিছু পরিচয় দিব।
এই গ্ৰন্থ বাল্মীকি প্রণীত মূল রামায়ণের ঠিক অনুবাদ নহে। বাল্মীকিরামায়ণে যাহা নাই, এমন অনেক কথা ইহাতে আছে। তবে বাল্মীকি গ্ৰন্থকৰ্ত্তার প্রধান মহাজন। কবি, কৃত্তিবাস ও অপরাপর রামায়ণকারদিগের নিকট হইতেও কিছু কিছু ঋণ করিয়াছেন। বাল্মীকির রামায়ণের ন্যায়। ইহা সাত কাণ্ডে বিভক্ত ; এবং পয়ার, ত্ৰিপদী ও একাবলী প্রভৃতি ছন্দে রচিত। গ্ৰন্থরচয়িতার নাম রামমোহন বন্দ্যোপাধ্যায়। গ্ৰন্থ সমাপ্ত করিয়া । কবি আত্ম-পরিচয় দিয়াছেন :-
শ্ৰী রামমোহন কহে নিজ পরিচয়। গঙ্গাতীরে মাটীয়ারি গ্রামেতে আলয় ৷ বলরাম বন্দ্য মোর পিতার আখ্যান । মৃত্যুকালে মোরে আজ্ঞা দিলা ভাগ্যবান৷

		 এই পাতা শেষ সম্পাদিত হয়েছে ১৩:০৩টার সময়, ৩ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

